
B ib liske  rozpom in an je
Sć. sw j. Jana 14, 27: M ĕr wam 

(za)wostaju, swńj mĕr wam da- 
wam. Ja njedawam, jako swĕt 
dawa. Wa.ša wufcroba njech so 
njestroža a so njestrachuje.

Nowu protyku powĕsnychmy, 
nowu ličbu lĕta pisamy, prĕni čas 
so druhdy přepisachmy, dyrbjach- 
my so na nowu ličbu hakle zwu- 
čić. Cas so nam přeco minje a kćž- 
de lĕto hinje. Rĕčimy wo bĕhu 
časa, a ton muž je  praw je prajił 
irjeknywši, zo je  naše žiwjenje, 
jako bychmy preč lećeli. Može so 
z tym nic runje cyle zwjeršnje 
myslacy čłowjek spokojić? Drje 
nic. Won to njemože wosebje 
w  času, kiž je  tak poćeženy, won 
tola njemože tak mi a tebi ničo 
do noweho lĕta kročić, hdźež nowa 
ćeža na njeho čaka po tym, zo hi- 
šće njeje ze starej hotowy. Kak 
dha chce won to wutrać, hdyž ma 
so ze starej, n jewotbytej ćežu 
wlec a nowu na swojej ramjeni 
brać? Budźmy tola skončnje smil- 
ni napřećo sebi samym! Kak mĕło 
so to stać, chce nam naš Knjez 
Chrystus prajić, kaž won to či- 
nješe, jako so ze swojim i wučom- 
nikami rozžohnowa: Mĕr wam
(za)wostaju, swoj mĕr wam da- 
wam. Dwojce tu steji: mĕr! H łow- 
ne słowo to je  za Knjeza, hłowne 
słowo ma to być za wučomnikow; 
přetož won jich połoženje znaješe: 
Sćełu was do swĕta, kiž je  bjez 
mĕra, njemĕrny nic jenož tohodla, 
zo je  połny brońskeje hary a 
wojnskeho hołka, ale znajmjeńša 
runje tak połny rozkory duchow, 
nahladow a mĕnjenjow, sćelu was 
nic z bronjemi woclowym i a že- 
leznymi, ale —  spodźiwnje —  
z mĕrom we wutrobje! Wĕmy 
wšitcy derje, zo je  mĕr na swĕće 
wulce wohroženy. N je jsm y jenož 
ze swĕdkami toho połoženja, ale 
nam So zastyskuje, hdyž sebi roz- 
pominamy, što zechce z t.oho być. 

A le  my křesćijenjo wĕm y tež

ze słowow swjateho Pawoła, zo 
na nas čaka mĕr, kiž je  wyši dyžli 
wšitkon čłowski rozum, a wo 
w ĕrje do tutoh0 mĕra chcemy so 
dźensa powučić dać. To nam da- 
wa trošt a sylnosć, lubosć a kru- 
tosć, Zo bychmy w otbyli wšon 
stysk a wšu bojaznosć. W šitcy my 
wĕmy, zo mĕr trjebamy, a zo je- 
nož mĕr žiw i a njemĕr niči.

Tohodła prošće stajnje a wšu-

Přejemy Wam wšĕm
čiłosć a strowosć,
Boži mĕr a Bože žohnowanje 
a wšitko, štož Wam trĕbne je  
na ćĕle a na duši 
a naposledku wĕčnu zbožnosć.

dźe Boha, zo by won nam zdźer- 
žał mĕrny čas a jednotu čłowsku. 
Přetož sprawna modlitwa wuhib- 
nje hory, kiž chcedźa so w alić a 
rozsypać a rozbiwać kćĕjate ži- 
w jenje. A  w  m odlitw je zetkuje- 
my so z našim Knjezom  a Zbož- 
nikom, z  kotrehož wuchadźuje 
do našeje njemĕrneje wutroby 
jeho mĕr, k iž je  wyši dyžli wšo 
druhe a kot.ryž dawa za naše 
zemske žiw jen je moc a radosć. 
Wĕzo, ludźo swoj mĕr na wšela- 
kich piićach pytaja. Bych-li był 
bohaty, chudy mysli, bych spo- 
kojom był, potajkim mĕrny. 
Won bohateho widźi, kiž može 
sebi wšitko popřeć po swo- 
je j w oli a po swojim  požadanju. 
To je  wĕzo nĕšto. Swĕt ma swoje 
dary, chcemy so na nich wjeselić. 
Won dawa sławu tomu, kiž za njej 
žedźi, wćn čłow jekow zjednoća, 
a prajim y: Moj dom, moj hrćd, 
moje zbožo, moj mĕr. Swĕt. praji: 
Procuju so, zo bych dobre swĕdo- 
mnje mĕł, a tuž njech w ĕtry  ho- 
wrja, du kruće a sylny po swojim  
puću. To je  dźĕ nĕ.što, haj, je  
w jele. N je je  pak při tym  a mno-

him druhim, štož mĕło so hišće 
do toho prajić, w jace hač jene 
a 1 e podla? N je je  tak pola ćło- 
w jeka: Cim wjace ma, ćim wjace 
chce? Abo smy woprawdźe ći, kiž 
maja, njeje w je le  bołe tak, zo 
mamy, jako njebychmy mĕłi? Kak 
borze wša krasnosć hinje, haj, 
kak borze wšo zhubiš? N jejsm y 
ničo do swĕta přinjesli, tež ničo 
z njeho njeponjesemy. Nic jenož 
bchatemu burej, ale koždemu 
druhemu Knjez praji: T y  błaznje, 
dźensa w  nocy! A  što potom? 
Wĕčnosć so jenož za tym  praša, 
štož bĕ wĕčne w tutym žiwjenju, 
a kak borze može so pra.śeć! Po- 
tom je  konc ze wšĕm pozdaćnym 
mĕrom. Duša, za wĕčnosć stwo- 
rjena so ze zachodnym njenasyća. 
Haj, to je  wĕrno, zo zachodne 
kubło ženje njemoźe wurunać 
mĕr, kotryž Jezus tebi dawa. A le  
mysli raz na to, što by twojemu 
bratrej k mĕrej słužiło, hdyž 
přińdźe k tebi w  swojej wulkej 
nuzy, a ty njeby chcył jemu 
pomhać z nuzy ze skutkom. Ce- 
hodla telko njemĕra, telko stysk- 
nosće? To tohodla, dokelž je  tak 
mało lubosće a smilnosće m jez 
nami!

Ruku dać bratrej a sotře dła 
Jezom Chrysta! Hdyž bychmy 
sej to stajnje praw je rozpominali, 
potcm bychmy mĕli mĕr mjez 
nami a m jez narodami. Tak je  
ruka jednoreho křesćijanskeho 
čłowjeka wot. Boha prašena a tež 
kmana, dawać mĕr wšemu swĕ- 
tej. A  tohodla maja Jezusowe 

slowa swoj wosebity wuznam.

Swoj mĕr wam dawam, praji 
Jezus. Kak može.še to prajić? Što 
mĕnješe z tym? Hody swjećach- 
my, jandźelow  słyšachmy spĕwać: 
M ĕr na zemi. Jandźeljo pak z nje- 
bjez přichadźeja, a woprawdźity 
mĕr wot tam přichadźa, dokelž 
je  tam z domom. P raw je  je: Nad 
hwĕzdami, tam mĕr bydli. Ja a



Wotc smoj jene, to bĕ Jezusowy 
mĕr, wššdnie so wopokazowacy 
w  posłušnosći Syna: Cinju koždy 
čas, štož so Wotcu spodoba, na- 
zhonjeny w  njemylenei wĕrje: 
Wotče, wĕm, zo mje stajnie wu- 
slyšeš. To bĕ Jezusowy mĕr, toho- 
dla bĕše won přeco ćichi, hač pal- 
my jeho strowjachu abo kamjenje 
do nieho lĕtachu, hač luda syły 
hoziana abo křižui wołachu, hač 
spytowar ieho nadbĕhowaše. hač 
wichor na jĕzorje  ieho trašeše, 
hač jeho w y«a rada z^sudźi. Zenje 
njebĕše won b ez rady abo struch- 
ły abo bojazny. A  ton mĕr chce

Wšitkim bratram a sotram na- 
šeje ewangełsko-lutherskeje kraj- 
neje cyrkw je Sakskeie.

Lubi bratřa, lube sotry!

Swojo přeće k nowemu lĕtu nje- 
wuprajam Wam ze słowami: W je- 
le zboža do noweho lĕta! tež nic 
tak powšitkownje: Zohnowane
nowe lĕt.Q! ale z iadriwym i s!o- 
wam i japcštoła: Miłosć našeho
knjeza Jezom Chrysta a łubosć 
Boža a dostatk swjateho Ducha 
budź z Wami wšĕmi. Hamjeń.

Kak přijimujeće tuto přeće? 
Boju so, w je le  z nas sprotni a 
bjezdźak. Kak dyrbjało pak być? 
Wjesołe, wĕriwe, stroštne posłu- 
chanje na wysoko swiate mjeno 
našeho trojeničkeho Boha! A  do 
njeho dowĕra! Dowĕra! Dowĕra!

M nozy budźeja prajić: Tak bĕ 
nĕhdy! Tehdom. ’ ako bĕch mło- 
dy, iako bĕch zbožowny. jako 
bĕch dźĕćo a pobožny. Nĕtk pak 
sym pod hćrkim i zjebanjemi. pod 
žałcstnym dońtom, pod stysknej 
bojosću před tym i wĕcami, ko- 
trež hišće přińdu — . zo bychmy 
ze slowom lĕtušeho hesla rĕčeli 
—  s w o j u  d o w ĕ r u  p r e č  
ć i s n y i ' .  To je spytowanje cy- 
łeje generacije.

List na Hebrejskich, z kotrehož 
je  naše heslo wzate, je  na runje 
tajkich pisany, kaž my to dźensa 
smy. Cyły wobsah tutoho rjane- 
ho ale ćežkeho łista wupraia so 
w  našim hesle:

Njećisńće swo;e dowĕrjenje 
preč!

S łow je „preč ćisnyć“ rĕka tež 
„wotpoložić“ . Poła Marka 10, 50 
je  wužite wo s’ ĕkaniu drasty. 
Cyła generacija.. koždy z nas je 
spytowany so swoju dowĕru do

won nam dać, nĕ, dawać, nam 
njemĕrnym, styskniwym, chabła- 
tym, starosćiwym, hrĕšnym łu- 
dźom, bjeze wšeie našeie zasłužby 
a dostojnosće.

Wš^o dyrbim y tuton wulki Boži 
dar tež přijimać, nic jenož wo nim 
rĕčeć abo po nim žadać. M y n jej- 
smy křesćiienjo, iełizo nĕkotre 
mysle Jezuscwe sebi přiswojamy 
abo křesćijanske wašnia hajimy. 
Hižo to so porĕdko dosć stawa. 
Tež wo to so njejedna, zo je  nam 
Zbožnik nĕka.ika postawa ze sta- 
rodawnych časow, kotraž mĕła so 
česćić, ałe dałe ničo. Japoštol

N ow o le tny  postrow
Boha wusłec kaž drastu a nahi, 
bjez koždeje dowĕry do łodojteje 
zym y noweho lĕta stupać.

Tuž napomina nas hesło na pro- 
zy noweho łĕta a budźe nas kož- 
dy dźeń znowa napominać, zo 
bychmy dowĕru mĕłi: N jewotpo- 
łožće swoju dowĕru! Tuž słyšće 
—  nic jako moje ale jako Kn je- 
zowe a Bože słowo: Dowĕra! Do- 
wĕra! Dowĕra! Z tajkeje dowĕry 
wšitko wuchadźa.

Čemu so dowĕrić? —  Sebi w ja- 
ce dowĕrić? Haj, to rjenje kłinči. 
Ja pak z dobrym swĕdomjom ni- 
komu to radźić njemožu. Sebi 
w jace dowĕrić. To cyłe wĕsće nje- 
by dosahało! Nawopak, my bych- 
my so sami wobełhałi. Naš wbohi 
lud je  to dosć horko nazhonił, 
hdyž so bjez mĕry sam nałhaješe. 
M y io dokonjamy! Haj, što smy 
dokonjeli! —  A le  Bohu so dowĕ- 
rio! Haj, zawĕrnje tež dźensa hi- 
šće! A le  nic jako hołe słowo, ałe 
w  swiatej woprawdźitosći. Wu- 
chowanje ie pola stareho Boha, 
pod jeho wĕčnymaj rukomaj. To- 
hodla: Njećisńće swoje dowĕrje- 
nje preč, kotrež ma wulke za- 
płaćenje.

Rozpominajmy sej nĕtk tuto 
hesło cyle wĕcownje a strozbje, 
wobej słowje: d o w ĕ r j e n j e  a 
wulke z a p ł a ć e n j e .

I .
Dowĕra do Boha. Słyšachmy 

hižo. To rĕka skoro tak w je le  kaž 
„w ĕrić “ . A łe  słowo „w ĕrić “ je  
w  rĕči křesćanow chĕtro přetrje- 
bane. W  grekskim steji tu druhe, 
podobne ałe swojorazne słowo: 
parresia. To rĕka: chrobłosć, w je- 
scła dowĕra. To rĕka wotewrjene 
durje pola Boha mĕć a z w jesołej 
dowĕru tam zastupić.

praji: Chrystus je  naš mĕr abo: 
Hdyž smy prawi sčinjeni přez 
wĕru, m a m y  pokoj z Bohom 
přez našeho Knjeza Jezu Chrysta. 
Mĕr z Bohom je  ze zakładom na- 
šeho mĕra. Tak chcemy do nowe- 
ho lĕta stupać; přetož naš Knjez. 
kiž mĕr je  a mĕr dawa, dźe sobu.

A  won skončnje tež praješe: 
Zbožni su mĕrni, po prawym: ći, 
kotřiž mĕr činja, hotuja, dźĕłaja, 
ludźo, kiž so maia po kĕrlušu: 
Duša z dušu zjednoćeni mĕr 
w  Bozy pytamy. M ĕjemy so po 
tym, a mĕr budźe na zemi.

M-a.

Sprĕnja: W otewrjene durje
k Bohu mĕć. Tute wotewrjene 
durje mamy. To je  zakładna wĕ- 
stosć bibliskeho připowjedanja. 
Hdźe namakamy tełe durje? ,.Přez 
Jezu Chrysta našeho Knjeza." 
T e łe  słowo, kot.rež su bohužeł za 
w jełe jenož prozdna formula, při- 
powjedaju nam te durje, přistup 
k Bohu. Přez n.ieho —  Jezom 
Chrysta —  mamy wšitcy přistup 
k Wotcej. (Ef. 2, 18.)

Wo tute wotewrjene durje wĕ- 
dźeć, je  wužiwać, we wjesołej do- 
w ĕrje přez nje zastupić, to je 
parresia, t.o je  křesćanska pobož- 
nosć, kotruž chcemy tež w  no- 
wym  lĕće mĕć. Jaty wuškraba sej 
z nochćemi do sćĕny křiž. W  tu- 
tym znamjenju chcyše durje 
k Bohu před wočomaj mĕć: Jezom 
Chrysta, Křiźowaneho. Pohladu- 
jo k njemu chcyše sej přeco zaso 
parresia, wjesołu dowĕru darić 
dać. Kaž tež nĕkotre štučki do 
našeho hesla rĕka (Hebr. 10, 19). 
Hdyž tohodla, lubi bratřa, mamy 
wjesołe dowĕrjenje, zo možemy 
zańč do toho swjatcho, přez krej 
Jezom Chrysta: přez křiž, přez 
Křižowaneho do wĕstoty. Boh 
nochce smjerć hrĕšnika. Boh chce, 
zo by wšitkim  łudźom pomhane 
było.

To wĕsće wĕm a wĕrju, 
tež teho chwalu so, 
zo Boh mi pomha swĕru, 
hdyž twarju na njeho.
Njech m je tu zły duch tyši, 
Boh stajnje při mni stej’ , 
won moju prostwu słyši, 
m je z nuzy torhnje sej.

Tele wotewrjene durje su Boži 
hnadny dar bjeze wšeje našeje 
zasłužby. Tež naše wĕdźenie wo 
tym, naša wjesoła dowĕra, je



hnadny dar před w jele, kot.řiž to 
njewĕdźa. Tuton přistup dyrbim y 
wužiwać. Tule chrobłosć zastupić 
dyrbimy sej we wšĕm spytowa- 
nju wuchować. To rĕka: Njećisń- 
će swoje dowĕrjenje preč. N je- 
wotpoložće swoju wjesołosć. Nĕ, 
zawaloe so cyle do njeje, abo lĕ- 
pje: dajće so jemu cyle do njeje 
zawalić, Jezom Chrystej. ,,Mi krej 
a prawdosć Chrystusa, je drasta 
rjana přistojna, z tej před Bohom 
ja wobstać chcu.“  Haj, to budź 
naša wĕstosć wšĕdnje w  nowym 
lĕće. K  tomu hišće jene słowo ze 
Swj. pisma, jenož nĕkotre štučki 
dale w  lisće na Hebrejskich 11, 6: 
Přetož štož chce k Bohu přińć, 
ton ma wĕrić, zo Boh je, a zo won 
tym, kotřiž jeho pytaju myto da- 
wa. W jesele wĕrić, zp w  o n t.u je, 
tćn samy wčera a dźensa a tež do 
wĕlnosće. Knježe ja  wĕrju, zo ty 
sy a budźeš. tym, kotřiž tebje py- 
taju, myto dawać.

II.
Z tym smy při druhim wuznam- 

nym słow je lĕtušeho hesła: wułke 
zapłaćenje. Njećisńće swoje do- 
w ĕrjenje preč, kotrež ma wulke 
zapłaćenje. Boh mytuje dowĕrje- 
nje, kot.rež njewotpołožimy, ałe 
z kotrymž so wšĕdne znowa za- 
wodźĕwamy. Tule wulku mzdu 
lubi nam naše hesło.

A le  njeje nam tajke „zapłaće- 
n je“ podhladne? M zdy dła po- 
božny być. To je  stary porok kře- 
sćanam a jich pobožnosći. Wšitko 
dla mzdy! Je pak jenož trjeba, 
kedźbować, što, je tale mzda. 
Mzda, kotruž dostanjemy, hdyž

chrobli a dow ĕrliw i zastupimy do 
swjateje přitomnosće Božeje, nje- 
je  žana wĕc, ale ie  to wosoba, 
Boh sam. Sm ilny Boh, kotrehož 
Luther namaka w  Jezusu Chry- 
stusu. Kotrehož može tež naše 
wjesołe dowĕrjenje wšĕdnje zno- 
wa namakać. To pak nic hakle 
w  tamnym swĕće, nĕ, tu na na- 
šej chuduškej zemi, po jeho hnad- 
nej woli: wšĕdnje w  nowym lĕće 
1953 w  jeho sw jatym  slow je: Boh 
sam budźe wšitko a w e wšĕm. Na 
přeco nowe wašnje dyrbi so to 
wĕrne wopokazać w  nowym lĕ- 
će. Won Ci praji: „Dźĕćo, daj mi 
swoju wutrobu! N jeboj so, w ĕř 
jenož! Wšitku swoju starosć ćisń 
na mnje. Ja so za tebje staram.“ 
A  dałe won Tebi praji: „T y  dyr- 
biš sw jaty być, kaž sym ja  swjaty. 
T y  dyrbiš sw jaty dźeń swjećić. 
T y  niesmĕš mandźelstwo łamać" 
a wšĕ te druhe kaznje. Won pak 
tež pokutnemu hrĕšnikej praji: 
,,Budź stroštny, tebi su tw oje hrĕ- 
chi wodate. Hlej, to je  Bože jeh- 
njo, kotrež swĕta hrĕchi njese!“ —  
tež Tw o je  hrĕchi! A  zaso won 
Teb i praji, sw jaty a chutny: 
„W zm i swoj křiž na so a chodź 
za mnu“ , ałe pak tež zaso troštujo: 
„Po jće sem wšitcy, kotřiž sće 
sprocni a wobćeženi, ja chcu was 
wokřewić. Tym, kotřiž Boha lu- 
‘buja, dyrbja wšitke w ĕcy k lĕp- 
šemu słužić.“ A  zaso- „Boh ze- 
trĕje wšitke syłzy!“  A  zaso 
w  smjertnej nuzy: „Ja wĕm, zo je  
moj Wumožnik žiwy. Chrystus 
moje žiw jen je —  smjerć moje do- 
byće! Ja sej žadam preč ćahnyć 
a při Chrystusu być.“ A  zaso won

nam rĕči we wulkei nuzy našeho 
časa: „H le j, ja  přińdu borze! Hlej, 
ja činiu wšitko nowe. Smjerć 
w jace njebudźe ani wołanje ani 
bolosć w iace njebudźe; p>řetož 
prĕnje je  zašło.“

Z tajkim i a w jełe druhimi. wul- 
kim i a sw jatym i słowami, přede- 
'wšĕm w  swjatym wotkazanju 
budźe won Teb i za Tw o je  chro- 
błe přistupjenje před jeho wobli- 
čo zapłaćenje dawać. Won sam, 
Boh, Tw oj Boh, budźe Twoja 
wulka mzda.

H lej, wo to pońdźe wšĕdnje 
w  nowym lĕće: „Njećisńće swoje 
dowĕrjenje preč, kotrež ma wul- 
ke zapłaćenje." To  je  to najjed- 
noriše a zdobom naiwjetše: wšĕd- 
nje so chroble rozmołwjeć z Bo- 
hom přez Jezom Chrysta, we wob- 
stajnej modlitw je a w  zanurjenju 
do jeho słowa. w swĕrnym cho- 
dźenju do njedźelskich kemšow, 
w sw jatym  Božim wotkazanju. 
A  pytaj towaršnosć z pobožnymi 
'křesćanami! A  hdyž žanych nje- 
wĕš, wobroć so na swojeho fara- 
rja!

A  W y lubi křesćijenjo wšitcy! 
Hdyž nĕkajki započer we w ĕrje 
k Wam přińdźe, hladajće, zo by 
w e Was našeho Knjeza Jezusa 
Chrystusa namakał a so n jem ylił! 
T e le  wjesołe dowĕrienie, zastupić 
do swjateho, njećisńće preč w  no- 
wym  lĕće, ale zawodźejće so do 
njeho ćople. Dźeržće so k njemu!

„M oj Zbožniko, ja će njepušću, 
chiba, zo m je požohnuješ.“

Hamjeń!

Waš biskup D. H a h n

M o le r  křesćanskeje  sw ćjby
Naše křĕsćanske swojby spomi- 

naju lĕtsa na wuznamneho kře- 
sćana, kiž je bohužel mało znaty. 
Njeprĕdowaše ludźom z klĕtki, 
njenapisa tołste a wučene teolo- 
giske knihi, a tola rĕčeše a rĕči 
tež dźensa hišće ludźom do duše 
—  ze swojim i kresbami a wobra- 
zami.

Tute lĕto budźe tomu 150 lĕt, 
zo so narodźi

L u d w i g  R i c h t e r ,

moler křesćanskeje swojby. N je- 
cham tu dokładnje jeho žiw jenjo- 
bĕh wupisać. Napisa jon  sam a 
tute jeho „Dopomnjeńki“  słušeja 
k najrjeńšim a najhodnišim auto- 
biografijam  (t. j. žiwjenjobĕh, kiž

nĕchto wo sebi samym spisa) 
w  nĕmskej literaturje.

Ludw ig Richter so narodźi 28. 
požnjeńca 1803 w  Drježdźanach 
ze stareje wumĕłskeje swojby, 
kotraž pochadźa pjeća samo wot 
našeho Luthera. Jeho dźĕd bĕ 
z hospodarskich přičin ke katoli- 
cizmej přestupił. A le  Ludw ig 
Richter, potajkim sam po křćeń- 
skim lisće katołik, steješe we wo- 
prawdźitosći protestantizmej w je- 
le bliže hač katolicizmej, a to 
z połnym wĕdomjom. Wopyto- 
waše tež zwjetša ewangelske 
kemše. Jako młody wumĕłc bĕ 
nĕkotre lĕta w  Italskej žiw y. Tam 
namaka sylwestr w  nocy w  kruhu 
lubych protestantskich kolegow

swojeho Zbožnika a wot teje nocy 
wosta hłubcko wĕriacy křesćan. 
Nawroćiwši so domoj, skutkowaše 
chwiłu w  Mišniom jako profesor 
molerstwa na porclinowej manu- 
fakturje W  tym času čuješe staj- 
nje žedźenje po Italskej, po kraju 
wumĕłcow. Nalutowa sej samo 
pĕknu sumu pjenjez, zo by mohł 
druhi raz do Italskeje pućować. 
A  tu zapřimny do jeho wosuda 
Boh sam. Jeho łuba a swĕrna 
mandźelska nahłe jara ćežko 
schori. Nimałe wšitke nalutowane 
pjenjezy dyrbješe Richter za lĕ- 
karja a lĕki wudać. Z pućowa- 
njom do Italskeje wĕzo nĕtko ničo 
njebĕše. Tak možeše jenož małki 
wulĕt do bliskeje wokołiny přede-



wzać. Pućowaše tak do Čĕskich 
srjedźnych horow. A  tu zaruna 
jemu Boh tu škodu tysacorje. W o- 
tew ri jemu woči za rjanosć do- 
mizny. A  Richter spozna, w o  kel- 
ko rjeńši je  wotcny kraj (w  šĕr- 
šim zmysle) hač cuza Italska, a 
cyłe žiw jen je so dźakowaše swo- 
jemu Knjezej za tuton přewrot. 
Pozdźišo bu z profesorom na 
Drježdźanskej akademiji wumĕł- 
stwow. W  Drježdźanaoh skutko- 
waše potom hač do konca swojeho 
žohnowaneho žiw jenja. Wumrĕ 
19. smažnika 1884.

Ludw ig Richter bĕ nadobny 
čłowjek, kajkichž jenož zrĕdka 
namakamy. Bĕ wulki wumĕlc a 
tola tak skromny, tak jednory, 
tajka čista duša! W e swojim  ži- 
wjenskim wašnju njebĕše ničo 
„wumĕiskeho“ , lochkeho, kaž to 
pola w je le  wumĕłcow bywa. AJe 
Ludw ig Richter bĕ přikład kře- 
sćanskeho swojbneho nana. A  kaž 
bĕše žiwy, tak tež kresleše a mo- 
lowaše.

Pohladajće jenož na jeho wo- 
brazy a wobrazki*. Tu w idźim y 
křesćansku swojbu w  radosći a 
zrudobje, při modłenju, w  kruhu 
lubych přećelow, w idźim y bura 
na polu, rjem jeslnika při dźĕle, 
w jeselim y so z młodźinu při re- 
jach pod lipu abo pola studnje, 
wotpočiwam y z tym i ludźim i po 
dźĕle, wužiwam y jich  skromne 
zbože w  mĕrje dźĕławeho wšĕd- 
neho dnja a začuwamy staršisku 
lubosć k dźĕćom. Wšitko je  tak 
lube, ćapłe, miłe, tak spokojne, 
tak nutrne a wutrobne, połne 
duše. Wšitko wuchadźa z dobreje, 
w jesołeje wutroby, ze wšeho rĕči 
hłuboka pobožnosć. A  z toho mĕra 
a teje wĕstoty, kotrejž Richter do 
swojich wobrazow połoži, wuliwa 
so tež nĕšto na nas.

Ludw ig Richter pochadźeše 
z luda a lud tež lubowaše., za lud 
bĕše žiwy. Najw jetša bĕ jeho lu- 
bosć k dźĕćom, tute je  t.ež naj- 
w jace molował. Bychmy chcyli 
hnydom z tym i małymi hrajkać, 
z nimi posłuchać te bajki, kotrež 
stara wowka za kachlemi po- 
wĕda. Haj, w  swojej wutrobje 
wosta Ludw ig Richter stajnje 
dźĕćo, dźĕćo w  najlĕpšim kře- 
sćanskim zmysle, kaž to naš 
Kn jez Jezus žada (Luk 18, 15-17). 
Tež njesmĕmy zabyć na tćn luby 
domjacy skot, na Richterowe

kočki, psy a ptački. Wšudźom 
poprawom lubosć, sprawna lu- 
bosć. To so pokazuje t.ež w  Rich- 
terowym  humorje, k iž je  bjez 
kćždeje kusatosće, iron ije abo 
satĕry.

Riohter molowaše žiw jen je tak, 
kaž je  widźeše w  dobrych připa- 
dach. Bĕ to st.rowy optimizm. A le  
wĕzo mĕješe tehdomniše žiw jen je 
tež druhe strony, ćĕmne strony. 
Tute Richter njemolowaše. Je to 
zmylk? Z jeho stejnišća wĕsće 
nic. Tute ćĕmne strony njebĕchu 
jemu z přikładom a njemĕjachu 
tež druhim z přikładom być. Wo 
tajke Richterowe žiwjenske waš- 
nje mĕł so koždy křesćan proco- 
wać.. Tu steji Ludw ig Richter 
před nami samo jakD wulki ku- 
błar ludźi. Wšitko, štož w6n na- 
molowa, bu z jeho duše naro- 
dźene.

A  tu možemy w 0 Ludwigu 
Richterje nĕšto prajić, štož he- 
wak wo jara mało wulkich swĕ- 
towych molerjach prajić mćže- 
my: Ludw ig Richt.er ie  p  r a w  e , 
ž i w j e n j u  b l i s k e  k ř e -  
s ć a n s t w o  molował. Molować 
křesćanstwo, to je  w jace hač mo- 
lować wobrazy z křesćanskim 
motiwom, kotrež su zwjetša hišće 
stilizowane a idealizowane.

Dźĕło Ludwiga Richtera je  'pře- 
bohate, je  to žorło, z kotrehož 
kćžda křesćanska swojba čerpać 
mĕła, je t.o žorło čisteho křesćan-

stwa. Ja bych sej přał, zo by 
Ludwid Richter tež šĕrši přistup 
do našich serbskich swojbow na- 
makał, dokelž Kn jez je  jeho dźĕło 
požohnował, a tute žohnowanje 
přeńdźe potom tež na nas.

Skonču ze słowami, kotrež Lud- 
w ig  Richter sam wo swojim  ži- 
wjeńskim dźĕle napisa: „N jepřiń - 
dźe-li moje wumĕłstwo tež m jez 
lilije  a rože na wjerchu Parnassu 
(mĕstno wumĕłcow w  njebju), tak 
kćĕješe tola na samsnej šćežce, 
p6dla pućow a horkow, na pło- 
tach a łukach, a pućowarjo so 
nad njej wjeselachu, hdyž na puću 
wotpočowachu, dźĕćatka wijachu 
kwĕćele a wĕncy z njeje, a sa- 
motny přećel přirody so wokře- 
w ješe na je je  swĕtłej barbje a 
je je  woni, kotraž kaž modlitwa 
k njebju stupaše. Tak je  to Boh 
potajkim  wjedł, a mi je so na nje- 
znatych a njepytanych pućach 
wjace dostało, hač bych w  swo- 
jich  najchroblišich přećach sonił: 
Soli Deo G loria! (Bohu samemu 
budź česć!)“  Hwl.

* Přispomnj enj e : W o L. Richte- 
r je  eksistuje cyły rjad bohaće ilu- 
strowanych knihow. Jeho wobra- 
zy namakaće tež w  staršich či- 
tankach a protykach. Hdyž w  při- 
chodnych čisłach „Pomhaj Boh“ 
nadeńdźeće wobrazki Ludwiga 
Richtera, dopomńće so na tuton 
nastawk.

Njeswačidło. W  lĕće 1952 zapi- 
sachmy 92 křćenjow do našich 
•cyrkwinskich knihow. 80 dźĕći bu 
konfirmĕrowane. 31 porow da so 
zwĕrować. W umrĕło je  jich 29. 
T ro jce  tak w je le  je  so narodźiło 
kaž wumrĕło. K  Božemu blidu 
poby 1559 hosći. 37 kroć wopra- 
jachmy chorych. Na Božich słuž- 
bach nazbĕra so 4558,31 hr. Š tyri 
zjawne zbĕrki po domach wunje- 
sechu 4556,50 hr. W.

Hodźij. W  našej wosadźe je  so 
w  lĕće 1952 wukřćiło 110 dźĕći,

59 holcow a 51 holcow; konfirmĕ- 
rowanych bu 113, a to 59 holcow, 
46 holcow a 8 dorosćenych.. Do 
stawa swjateho mandźelstwa za- 
stupi 57 porow. 74 wosadnych je 
Boh Kn jez z časnosće do wĕčno- 
sće wotwołał. Spowĕdnych bĕše 
1820, a to 583 muskich a 1237 
žonskich abo 1694 nĕmskich a 126 
serbskich; 1550 bĕše w  Božim do- 
m je k spowĕdźi a Božemu wotka- 
zanju a 270 w  domach a šulach. 
Bibliske hodźiny so wotmĕwaju 
w  15 wsach; młoda wosada so w 
7 kruhach zhromadźuje. Knjez 
prĕdar Renger, kiž je  fararja hač 
dotal w  jeho dźĕle podpĕrał, wo- 
sadu na koncu januara wopušći 
a budźe w e W jelećinje z kantorom 
a katechetom. Jemu so dźaku- 
jem y za dołholĕtnu słužbu w  na- 
šej wosadźe. Druhe farske mĕstno 
'so znowa wupisa. La.

